
Annotatsiya: Mamlakatimizning ravnaqi uchun milliy iqtisodiyotni modernizatsiya qilish 

sharoitida ilm, fan hamda ishlab chiqarish sohalarini ilmiy-innovatsion integratsiyasini 

rivojlantirish alohida ahamiyat kasb etadi. Bu yo‘nalishda mustahkam huquqiy baza 

Ta’lim sifatini oshirish, butun ta’lim tizimini modernizatsiyalashning yetakchi mexanizmi 

sifatida ko‘rsatish, keyingi yillarda paydo bo‘ldi, shuning uchun ham sifatni ta’minlashda 

rag‘batlantirish tushunchasi mazmunini belgilab olish muhimdir. Avvalo bu muammoni xorijiy 

mamlakatlardagi ta’limning maqsad va vazifalarini belgilaydigan asosiy normativ – huquqiy 

hujjatlardagi innovatsion texnologiyalarni qo‘llashning talablarini aniqlashtirish, dolzarb 

bo‘lgan ilmiy – nazariy hamda intuitiv tasavvurlarni aniqlash bu muammoning ikkinchi tomoni 

bo‘lib hisoblanadi. Innovatsion texnologiyalarni qo‘llashda oliy ta’lim  maqsadi, tuzilishi va 

samaradorligi, shartlari va mezonlari haqidagi nazariy tasavvurlarni qayta belgilash zaruriyati 

paydo bo‘lmoqda. 

Mustaqilligimizning dastlabki kunlaridanoq mamlakatimizda ta’limning barcha 

sohalarini, shu jumladan oliy ta’lim tizimini tubdan isloh qilish yo‘li ishlab chiqildi. Chunki 

mustaqil O‘zbekiston Respublikasining jahondagi taraqqiy etgan davlatlar safidan o‘ziga 

munosib o‘rin egallashi uchun chuqur bilimli, ma’naviyati yuksak, komil insonlarni 

tarbiyalash, ta’limni isloh qilish eng zaruriy vazifalardan biri qilib belgilab qo‘yildi. 

Keltirilganlarni inobatga olgan holda ushbu magistrlik dissertatsiya ishi mavzusi dolzarb 

masalalardan biriga bag‘ishlanganligini ko‘rishimiz mumkin bo‘ladi. 

Respublikamiz ijtimoiy-iqtisodiy va ma’rifiy sohalarida amalga oshirilayotgan 

modernizatsiyalash jarayonlari uzluksiz ta’lim tizimiga ham bevosita ta’sirini ko‘rsatmoqda. Bu 

o‘z navbatida, zamonaviy ta’lim muhitining muhim tavsifi hamda shaxs imkoniyatlari 

muvaffaqiyatli amalga oshirilishining sharti sifatida ta’lim paradigmalarini takomillashtirish, 

uning tarkibiy qismlari funksional va konseptual muammolari yechimini ishlab chiqishni 

taqozo etmoqda. 

Ta’lim muassasalari faoliyatining asosiy turi bo‘lib ta’lim xizmatlarini yaratish sanaladi. 

Bu ta’lim xizmatlarini ta’riflashning yetarlicha keng doiradagi miqdorlari mavjuddir. 

Birinchidan, ta’lim xizmati – bu o‘quv-pedagogik faoliyatdir. Ikkinchidan esa, ta’lim 

xizmati – bu ta’lim muassasasi tomonidan iste’molchining ishchi kuchi qiymatini oshiruvchi va 

uning mehnat bozoridagi raqobatbardoshliligini ta’minlovchi. Uchinchidan, ta’lim xizmati – 

bu shaxs, jamiyat va davlatning turli xildagi ta’limiy ehtiyojlarini qondirish maqsadlarida 

foydalaniladigan bilimlar, axborotlar, mahorat va ko‘nikmalarning tizimidir. 

Raqamli iqtisodiyotning shart-sharoitlaridan biri oliy  ta’lim tizimiga ham yangi talablarni 

qo‘ymoqda. 

O‘zbekiston Respublikasida milliy ta’lim tizimi asosida uzluksiz ta’limni ta’minlashning 

asosiy vazifasi xalqaro standartlar talabi asosida sifatli mutaxassislarni tayyorlashning innovatsion 

mexanizmlarini yaratish va rivojlantirishdir. Xalqaro tajriba shuni ko‘rsatadiki, ushbu maqsadlarni  

ilg‘or axborot-kommunikatsiya texnologiyalarini qo‘llashga asoslangan yangi innovatsion ta’lim 

texnologiyalarini tatbiq etmasdan  amalga oshirish mumkin emas. 

Raqamli iqtisodiyotga o‘tish ta’lim xizmatlari sifatiga yangi talablarni qo‘yib, oliy ta’lim 

tizimining rolini o‘zgartiradi.  Ayni paytda dunyoning yetakchi davlatlari tomonidan inson 

kapitalini shakllantirishda va to‘plashda ta’limga muhim ahamiyat berilmoqda. Chunki ta’lim 

davlatning intelektual salohiyat darajasini belgilaydi. 

O‘zbekistonda ta’lim sohasi muhim va rivojlanayotgan soha hisoblanib uning asosiy 

maqsadi ta’limni barqaror rivojlantirish, sifatli va xalqaro standartlarga mos keladigan 

mutaxassislar tayyorlashdan iborat. 

Xalqaro tajriba shuni ko‘rsatmoqdaki, bu maqsadlarga birinchi navbatda zamonaviy 

axborot texnologiyalariga asoslangan pedagogik texnologiyalarni joriy etish orqali erishish 

mumkinligini ko‘rsatadi. 

Oliy ta’lim muassasalarida innovatsion jarayon ta’lim muhitida tegishli islohotlarni 

bosqichma-bosqich amalga oshirishni taqazo etadi. Yangilik (innovatsiya) sotib olingan yoki 

shaxsiy ishlov bo‘lishi mumkin, shu bilan birga u sotish uchun yoki shaxsiy korxonada ishlatish 

uchun qo‘llaniladi. 

Kadrlar tayyorlash sohasida innovatsiya yangi o‘quv dasturlar, o‘quv rejalar va o‘quv-

uslubiy materiallar, yangi pedagogik, axborot va tashkiliy texnologiyalar yoki ularning 

birikmalari, yangi ta’lim texnologiyalari, tashkilotning yangi holati va hokazo ko‘rinishda 

(shaklda) bo‘lishi mumkin. 

Oliy ta’lim muassasalari uchun yangiliklarni faqat ishlab chiqish (tadqiqot natijalarini 

olish, dasturlar loyihalash va hokazo) muhim emas, balki eng asosiysi ushbu yangiliklarni joriy 

qilish, uni innovatsiyaga aylantirish, ya’ni innovatsion faoliyatni yakunlash va ijobiy natija olish. 

Yangiliklar ham yangi mahsulot ko‘rinishida bo‘lishi - ta’lim dasturlari, ham ta’lim 

jarayonida foydalaniladigan yangi texnologiyalar ko‘rinishida bo‘lishi mumkin ya’ni yangi 

tashkiliy texnologiyalar, ta’lim xizmatlarini targ‘ib qilishning yangi usullari. 

Oliy ta’limda “innovatsion faoliyat” – bitiruvchilarni yangi ta’lim xizmatlari asosida 

o‘qitishning mazmunini yangilash, ta’lim jarayonining tashkiliy texnologik asoslarini maqsadli 

to‘ldirish, o‘quvchilarni har tomonlama shaxsiy va malakaviy bilim ko‘nikmalarini yangilash va 

yangi texnologiyalar asosida  ta’lim sifatini oshirish jarayonidir. 

 
1- rasm..Innovatsiyalarning shakllanish bosqichlari 

Shuningdek oliy ta’lim muassasalarida innovatsion jarayon -  ta’lim sohasida yangiliklar 

asosida ta’lim mazmunini tubdan bosqichma-bosqich amalga oshirish jarayoni hisoblanadi. 

Innovatsiya moddiylashgan natijani o‘zida aks ettirib,  yangi texnologik jarayonga, texnik 

vositaga, uskuna va jihozga, yangi mahsulotga,  xizmat turiga, ishlab chiqarishni tashkil etish 

shakliga, yangi mehnat turiga, boshqarishga, axborotlar tizimiga sarflangan kapital mablag‘lar 

tufayli korxonaning ishlab chiqarish tijorat faoliyati integral natijasini, ya’ni iqtisodiy o‘sishni 

ta’minlaydi. 1-rasmda innovatsiyalarning shakllanish bosqichlari keltirilgan. 

Innovatsiyalar korxona raqobatbardoshliligini ta’minlashda tannarx, sifat, mehnat 

unumdorligidan keyin  to‘rtinchi o‘rinda turadi. 

Innovatsiyalar mohiyati uning funksiyalarida o‘z aksini topadi. Innovatsiya funksiyalari 

korxonaning ishlab chiqarish va tadbirkorlik faoliyatida  muhim rol o‘ynaydi. Ayniqsa 

korxonaning raqobatbardoshliligini oshirishda innovatsiyalarning o‘rni beqiyosdir. 

Oliy ta’lim muassasalarida innovatsion faoliyat quyidagi mexanizm asosida amalga 

oshiriladi (2-rasm): 

2-rasm. Innovatsiyalarni amalga oshirish mexanizmi 

Innovatsiyalar uchta asosiy funksiyalarni bajaradi: 

1.Qayta ishlab chiqarish; 

2.Investitsion faoliyat; 

3. Rag‘batlantirish. 

Ushbu funksiyalarni bajarish uchun tashkilotlar mavjud innovatsion mexanizmlardan 

foydalanadi. 

Oliy ta’lim muassasalariga har qanday yangilik kiritishning asosiy maqsadi ta’lim sifatini 

yaxshilash deb ta’kidlash lozim. Zamonaviy ta’lim muhiti 2 turdagi pedagogik jarayondan 

iborat  - an’anaviy va innovatsion. 

Pedagogik innovatsiyalar – ta’lim xizmatlarida makro, mikro va mezodarajada 

qo‘llaniladigan nazariy asosga ega, maqsadli, amaliy asoslangan yangi ta’lim berish usullaridir. 

Ta’lim xizmatlarida innovatsiyalar 5 bosqichda rivojlanadi. 

Birinchi bosqich – ta’lim xizmatlarini taqdim etishda ma’lum turdagi innovatsiyalarni 

qo‘llash yoki yangiliklarni qo‘llash zarurati yuzaga chiqadi. Bunda OTM rahbariyati, yoki 

jamiyat ta’lim xizmatlarini yangi turlariga ehtiyoj sezganda, tashkilotni istiqbolli rejalari 

tuzilganda yoki modernizatsiya qilish dasturi asosida 1-bosqich yuzaga keladi. 

Ikkinchi bosqich – nazariy bo‘lib, u ko‘pincha pedagogik-psixologik taxlil asosida 

innovatsiyalarni o‘zlashtirish yoki asoslash asosida boradi. Ushbu bosqich eng qiyin va 

ma’suliyatli bo‘lib, aynan shu bosqichda innovatsiyalarni qo‘llash yoki qo‘llamaslik masalasi 

hal bo‘ladi. Shu bilan birga bu bosqich qo‘llash rejalashtirilayotgan innovatsiyalarning axborot 

ta’minotini ta’minlab beradi. Aynan shu bosqichdagi muhim qarorlar pedagogik faoliyatda 

innovatsiyalarni qo‘llashning muvaffaqiyatini ta’minlab beradi. 

Uchinchi bosqich - tashkiliy-amaliy bosqich bo‘lib, unda oliy ta’limda innovatsiyalarni 

qo‘llash uchun kerakli tashkiliy va amaliy muhitni shakllantirish va yangiliklarni qo‘llash 

imkonini beradi. Bunda tashkiliy ishlardan ko‘pincha tajriba guruhlari, laboratoriya va 

eksperimental  xonalar, kerakli asbob-uskunalar, o‘quv jihozlari va texnika vositalari bilan 

ta’minlanadi. 

To‘rtinchi bosqich – tahliliy bosqich bo‘lib  – qo‘llanilayotgan yoki tajriba qilinayotgan 

innovatsion loyiha yoki modelni tahlil qiladi va dastlabki natijalar tahlilini olib boradi. Ushbu 

bosqichda innovatsion jarayon qanday amalga oshayotgani, uni qaysi darajada – bir fan 

darajasida, yo‘nalish yoki butun bir OTM o‘quv jarayonida qo‘llash ishlari aniqlanadi. 

Beshinchi bosqich – tatbiq etish bosqichi bo‘lib, bu balki tajribaviy bo‘lishi, dastlabki 

natijalardan so‘ng to‘liq amalga oshirilishi mumkin. 

Ushbu bosqich innovatsiyalarning samaradorligini va yutug‘ini belgilab beradi va 

quyidagi  3 omilga bog‘liq bo‘ladi: 

-innovatsion texnologiyalar qo‘llayotgan ta’lim muassasasining  moddiy-texnik bazasi 

holatiga bog‘liq bo‘ladi; 

-rahbarlar va pedagoglarning kvalifikatsiyasi, ularning innovatsion moyilligi, yangiliklarga 

bo‘lgan munosabati va ijodiy faolligiga bog‘liq bo‘ladi; 

-ta’lim muassasasi jamoasini ma’naviy va axloqiy muhiti bilan bog‘liq bo‘ladi. 

Uzluksiz ta’lim tizimida har tomonlama yetuk, ijodkor shaxsni tarbiyalash, talabani 

uzluksiz rivojlantirish uchun ta’lim-tarbiya jarayonining barcha bosqichlarida pedagogik 

tizimning tarkibiy qismlari o‘zaro aloqadorligi, muvofiqligi hamda istiqbolga yo‘naltirilganligini 

ta’minlash hamda ularni amalga oshirishning didaktik shart-sharoitlarini aniqlashni taqozo 

etadi. 

Kadrlar tayyorlash milliy modelining asosiy tarkibiy qismlaridan biri bo‘lgan uzluksiz 

ta’lim tizimida uzviylikni ta’minlash milliy dasturda belgilangan vazifalarni amalga oshirishda 

ustuvor ahamiyat kasb etib, ta’lim tizimining vertikal va gorizontal uzviyligini ta’minlash 

mexanizmlarini yanada takomillashtirish borasidagi ilmiy tadqiqotlarni jadallashtirishni talab 

qiladi. 

Ta’lim uzluksizligini ta’minlashning bosh g‘oyasi talaba shaxsining ta’lim subyekti sifatida 

izchil rivojlanib borishi bilan bog‘liq. Kadrlar tayyorlash milliy modelida bu g‘oya 

rivojlantirilib, shaxs kadrlar tayyorlash tizimining bosh subyekti va obyekti, ta’lim sohasidagi 

xizmatlarning iste’molchisi sifatida e’tirof etilgan. Respublikamizda amalga oshirilayotgan 

ta’lim islohotlarida shaxsning rivojlanishi uzluksiz jarayon sifatida qaralib, unda o‘quv 

jarayonining faqat bilish emas, balki o‘zlashtirilgan bilimlarni ijodiy talqin qilishni nazarda 

tutuvchi rivojlantiruvchi ta’lim g‘oyalari bilan uyg‘unlashgan. 

Respublikamizda uzluksiz ta’lim tizimini ishlab chiqishda milliy ta’lim modeli ilmiy 

yondashuvining o‘ziga xos xususiyati shundaki, uzluksiz ta’lim tizimi yaxlitlik, uzviylik va 

uzluksizlikda, ya’ni bir butun tizim shaklida qaraladi. Uzviylik va uzluksizlik ta’lim sohasidagi 

davlat siyosatining asosiy tamoyillaridan biri sifatida belgilanib, pedagogika nazariyasida uni 

ifodalovchi tizimlilik va izchillik ta’limning metodologik asosini tashkil qilishi bilan birga 

didaktik prinsip sifatida ham alohida qayd etilgan. Ta’limning uzviyligi – ta’lim mazmunining 

tizimliligi, izchilligi va mantiqan bog‘liqligi ta’minlanishini, talabalar o‘zlashtirgan bilimlarning 

keyingi bosqichlarda ko‘nikma va malakalarga o‘tishiga asos yaratuvchi, ta’limning har bir 

bosqichida ma’lum darajada bilim, ko‘nikma va malakalarni shakllantirishni ta’minlashni talab 

qiluvchi didaktik prinsipdir. Uzviylikning mohiyati har bir shaxsga o‘ziga mos bilim olish 

sharoitlarini yaratib bera oladigan ta’limga bo‘lgan shaxs va jamiyatning ehtiyojlarini 

qoniqtirish zarurati bilan belgilanadi. 

Bugungi kunda mamlakatimiz ta’lim muassasalarida o‘quv, tarbiyaviy, boshqaruv hamda 

investitsion faoliyat Kadrlar tayyorlash milliy dasturining to‘la ijrosini ta’minlashga qaratilgan. 

Bularning barchasi tuzilmaviy o‘zgarishlarni davlat ta’lim muassasalari rivojlanish dinamikasi, 

uzluksiz ta’lim va kadrlar tayyorlashni boshqarishning samarali tartibini joriy qilish, ta’lim 

sifatini nazorat qilish tizimini shakllantirishni talab etadi. 

Kadrlar tayyorlash milliy modelining asosiy tarkibiy qismlaridan biri bo‘lgan uzluksiz 

ta’lim tizimida uzviylikni ta’minlash milliy dasturda belgilangan vazifalarni amalga oshirishda 

ustuvor yo‘nalishlarni belgiladi. 

Ta’lim-tarbiya jarayonining barcha bosqichlarini qamrab oluvchi uzluksiz ta’lim tizimi 

har tomonlama yetuk, barkamol avlodni yetishtirish uchun barcha shart-sharoitlarni yaratadi. 

Uzluksiz ta’lim deganda – talaba shaxsini uzviy rivojlantirish maqsadida har bir ta’lim 

bosqichida pedagogik tizimning barcha tarkibiy qismlarining o‘zaro muvofiqligi, istiqbolga 

yo‘naltirilganligi tushuniladi. 

O‘zbekiston Respublikasi “Ta’lim to‘g‘risida”gi Qonunida ta’lim sohasidagi davlat 

siyosatining asosiy prinsiplaridan biri sifatida uzluksiz ta’lim kadrlar tayyorlash tizimining asosi, 

respublikaning ijtimoiy-iqtisodiy taraqqiyotini ta’minlovchi, shaxs, jamiyat va davlatning 

iqtisodiy, ijtimoiy, ilmiy-texnikaviy va madaniy ehtiyojlarini qondiruvchi ustuvor soha ekanligi, 

ijodkor, ijtimoiy faol, ma’naviy barkamol shaxsning shakllanishi va yuqori malakali 

raqobatbardosh kadrlar tayyorlanishi uchun zarur shart-sharoitlarni yaratishi, davlat ta’lim 

standartlariga muvofiq turli darajalardagi ta’lim dasturlarining izchilligi ta’minlanishi va 

maktabgacha, umumiy o‘rta, o‘rta maxsus, kasb-hunar ta’limi, oliy ta’lim, oliy o‘quv yurtidan 

keyingi ta’lim, kadrlar malakasini oshirish va qayta tayyorlash hamda maktabdan tashqari 

ta’lim turlarini o‘z ichiga olishi takidlanadi. 

Pedagogikada ta’limning ilmiy-nazariy, uslubiy asoslari bilan bir qatorda ta’limning 

didaktik prinsiplariga ham alohida to‘xtalib o‘tiladi. Ularga ta’limda ilmiylik, tizimlilik va 

izchillik, onglilik va faollik, bilimlarni puxta va mustahkam o‘zlashtirish, o‘quvchilarni yoshi va 

individual xususiyatlarini hisobga olish, ko‘rgazmalilik, nazariyani amaliyot bilan bog‘liqligi, 

mustaqillik va erkin fikrlash hamda tafakkur qilish kabilar kiritiladi. Ta’lim-tarbiya jarayonida 

uzviylik va uzluksizlik fan, ta’lim va ishlab chiqarishning o‘zaro uzviyligi; ta’lim mazmuni 

uzviyligi; bilim, ko‘nikma va malakalarni shakllantirishdagi uzviyligi; o‘quvchi shaxsini 

shakllantirishdagi uzviylik; ta’lim metodlari hamda shakllarini qo‘llashdagi uzviylik; o‘quvchilar 

o‘zlashtirishini baholashni tashkil qilishdagi uzviylikni ta’minlaydi. 

Ushbu talablardan kelib chiqib, umumiy o‘rta va o‘rta maxsus, kasb-hunar ta’limi, oliy 

ta’lim tizimi o‘rtasidagi ta’lim–tarbiya jarayoni Davlat ta’lim standartlari, o‘quv rejalari hamda 

dasturlarni ishlab chiqishda o‘zaro uzviylikni ta’minlash masalalariga alohida e’tibor qaratiladi. 

Bu maqsadda variativ o‘quv dasturlari hamda darslik va o‘quv qo‘llanmalarni yaratishda 

umumiy o‘rta, o‘rta maxsus hamda oliy ta’lim tizimi pedagoglarining hamkorligini 

takomillashtirish talab etiladi. 

